


ԱՄՓՈՓԱԹԵՐԹ  
«ԳՈՒՅՔԻ  ՆՎԻՐԱԲԵՐՈՒԹՅՈՒՆՆ  ԸՆԴՈՒՆԵԼՈՒ  ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	        1.  ՀՀ կադաստրի կոմիտե
	20.03.2023թ.

	
	N ՍԹ/3504-2023

	Ի պատասխան Ձեր 2023 թվականի մարտի 10-ի N ԳՍ//6810-2023 գրության՝  «Գույքի նվիրատվությունն ընդունելու և գույք ամրացնելու մասին»  ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ դիտողություններն ու առաջարկությունները.
1.Հայաստանի անշարժ գույքի տեղեկատվական համակարգի (ARPIS) տվյալների համաձայն՝ ՀՀ Կոտայքի մարզի Ջրվեժ համայնքի Ձորաղբյուղ գյուղի Ազատության փողոցի 19 հասցեում գտնվող 07-042-0027-0009 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.09 հա մակերեսով հողամասի և 143.2 քմ մակերեսով ամբուլատորիայի նկատմամբ գրանցված է համայնքի սեփականության իրավունքը (անշարժ գույքի սեփականության (օգտագործման) իրավունքի պետական գրանցման N 2439287 վկայական):  Նշված անշարժ գույքն անհատույց օգտագործման իրավունքով հատկացված է «Ձորաղբյուրի առողջության առաջնային պահպանման կենտրոն» ՓԲԸ-ին (անշարժ գույքի նկատմամբ սեփականության (օգտագործման) իրավունքի պետական գրանցման N 2414702 և N 2821485 վկայականներ):
Հաշվի առնելով վերոգրյալը՝ առաջարկում ենք Նախագծի 1-ին կետում կատարել համապատասխան փոփոխություն՝ լրացնելով նաև շինության մակերեսը:
	1.Ընդունվել է։ Ջրվեժ համայնքի ավագանու կողմից կայացվել է համապատասխան որոշում՝ համաձայն որի հողամասի վրա առկա շինությունը ևս նվիրաբերվում է Հայաստանի Հանրապետությանը։ Նախագծում ևս կատարվել է համապատասխան լրացում։

	2.   Նկատի ունենալով, որ 07-042-0027-0009 կադաստրային ծածկագրով, 0.09 հա մակերեսով հողամասը կադաստրային քարտեզում արտացոլվել է առանց շրջադարձային (բեկման) կետերի կոորդինատների, և այն, որ ըստ Նախագծի այդ հողամասում նախատեսվում է կառուցել բնակչության առողջության առաջնային պահպանման ծառայություններ մատուցող բժշկական կազմակերպության շենք՝ առաջարկում ենք նշված գույքի նկատմամբ իրավունքների պետական գրանցման վարույթ հարուցելու ժամանակ խոչընդոտները բացառելու նպատակով հետագայում ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը:

	2.Ընդունվել է ի գիտություն։

	2. ՀՀ քաղաքաշինության կոմիտե
	20.03.2023թ.

	
	 N 01/11.1/3005-2023

	«Գույքի նվիրատվությունն ընդունելու և գույք ամրացնելու մասին» ՀՀ կառավարության որոշման նախագծի (ՀՀ Կոտայքի մարզի Ջրվեժ համայնքի, Ձորաղբյուր գյուղի Ազատության փողոց N 19 հասցեում գտնվող 07-042-027-009 կադաստրային ծածկագրով 0.09 հա մակերեսով համայնքային սեփականություն հանդիսացող հողամասը Հայաստանի Հանրապետությանը նվիրելու՝ Ձորաղբյուր գյուղում բժշկական շենք կառուցելու նպատակով) կազմված հողաշինարարական գործի վերաբերյալ հայտնում ենք, որ ՀՀ քաղաքաշինության կոմիտեն ընդհանուր առմամբ առարկություններ չունի՝ հետագա գործառույթները ՀՀ օրենսդրության և նորմատիվատեխնիկական փաստաթղթերի պահանջներին համապատասխան իրականացնելու պայմանով:
	Ընդունվել է ի գիտություն։

	3. ՀՀ Կոտայքի մարզպետարան
	17.03.2023թ.

	
	 N 01/12/01700-2023

	                           Առաջարկություններ և դիտողություններ չունի 

	4. ՀՀ ֆինանսների նախարարություն
	22.03.2023թ.

	
	 N 01/8-2/5497-2023

	Քննության առնելով Ձեր 10.03.2023թ. №ԳՍ//6810-2023 գրությամբ ներկայացված «Գույքի նվիրատվությունն ընդունելու և գույք ամրացնելու մասին» ՀՀ կառավարության որոշման նախագծը (այսուետ՝ Նախագիծ), հայտնում ենք հետևյալը.
Նախագծով նախատեսվում է ՀՀ Կոտայքի մարզի Ջրվեժ համայնքի սեփականություն հանդիսացող Ձորաղբյուր գյուղի Ազատության փողոցի թիվ 19 հասցեում գտնվող 0,09 հեկտար մակերեսով հողամասի (այսուհետ՝ Գույք) նվիրատվություն Հայաստանի Հանրապետությանը և Գույքի ամրացում ՀՀ Կոտայքի մարզպետի աշխատակազմին՝ ՀՀ Կոտայքի մարզի Ձորաղբյուր գյուղում բնակչության առողջության առաջնային պահպանման ծառայություններ մատուցող բժշկական կազմակերպության շենք կառուցելու նպատակով:
Հաշվի առնելով, որ այդ ուղղությամբ ՀՀ պետական բյուջեով գումարներ նախատեսված չեն, առաջարկում ենք հստակեցնել կառուցվող շենքի ֆինանսավորման աղբյուրն ու ֆինանսական գնահատականը:
Միաժամանակ, ՀՀ Կոտայքի մարզի Ձորաղբյուր գյուղում բնակչության առողջության առաջնային պահպանման ծառայություններ մատուցող բժշկական կազմակերպության շենքի կառուցման առաջնահերթության և նպատակահարմարության առումով կարևորում ենք ՀՀ առողջապահության նախարարության կարծիքը:
	Ընդունվել է։
Նախագիծը ներկայացվել է ՀՀ Կոտայքի մարզպետարան՝ լրացուցիչ տեղեկատվություն ստանալու նպատակով, ի պատասխան որի վերջինս տեղեկացրել է, որ  առողջության առաջնային պահպանման ծառայություններ մատուցող կազմակերպության շենքի կառուցման ֆինանսավորման աղբյուրը նախատեսված է «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» ՀՀ կառավարության 18.11.2021 թվականի 1902-Լ որոշման №1 Հավելվածի՝ Առողջապահության նախարարության միջոցառումների 28.31 կետով։
Նախագիծը ուղարկվել է նաև ՀՀ առողջապահության նախարարություն և վերջինս տեղեկացրել է, որ  առաջարկություններ և դիտողություններ չունի


	5. ՀՀ առողջապահության նախարարություն
	10.05.2023թ.

	
	 N ԱԱ//10528-2023

	Առաջարկություններ և դիտողություններ չունի

	6. ՀՀ վարչապետի աշխատակազմի իրավաբանական վարչություն
	22.05.2023թ.

	
	N 02/16.32/17098-2023

	Ներկայացված նախագծի նախաբանում նշված են ոչ վերաբերելի դրույթներ, մասնավորապես՝ «ՀՀ հողային օրենսգրքի 89-րդ հոդվածը, «Պետական գույքի կառավարման մասին» օրենքի 22-րդ հոդվածի 1-ին մասի 3-րդ կետը և 25-րդ հոդվածը, ՀՀ կառավարության 2016 թվականի հոկտեմբերի 13-ի N1067-Ն որոշմամբ հաստատված կարգի 4-րդ կետի 1-ին ենթակետը, 8-րդ և 11-րդ կետերը, նկատի  ունենալով, որ վերջիններս կարգավորում են պետական սեփականություն հանդիսացող գույքի նվիրաբերությանը վերաբերող հարաբերությունները:  Այս առումով հարկ է նկատի ունենալ նաև, որ «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Հիմք ընդունելով նշված դրույթը՝ նախագծի նախաբանում անհրաժեշտ է նշել միայն սույն որոշման ընդունման համար կառավարությանը համապատասխան լիազորություն վերապահող իրավական ակտի հոդվածը կամ մասը:


	Ընդունվել է

